
				এই পাতাটির মুদ্রণ সংশোধন করা প্রয়োজন। 
বসন্ত
আমার বসন্তরাতে চারি চক্ষে জেগে উঠেছিল যে কয়টি কথা,
তোমার কুহুমগুলি, হে বসন্ত, সে গুপ্ত সংবাদ,
নিয়ে গেল কোথা ?
সে চম্পক, সে বকুল, সে চঞ্চল চকিত চামেলি
স্মিত শুভ্রমুখী,
তরুণী রজনীগন্ধা আগ্রহে উৎসুক উন্নমিতা,
একান্ত কৌতুকী,
কয়েক বসন্তে তা’রা আমার যৌবন-কাব্যগাথা
লয়েছিল পড়ি’ ।
কণ্ঠে কণ্ঠে থাকি তা’রা শুনেছিল দুটি বক্ষোমাঝে
বাসনা বাশরি ।
ব্যর্থ জীবনের সেই কয়খানি পরম অধ্যায়,
ওগো মধুমাস,
তোমার কুসুম গন্ধে বর্ষে বর্ষে শূন্তে জলেস্থলে হইবে প্রকাশ ।
বকুলে চম্পকে তা’র গাথা হ’য়ে নিত্য যাবে চলি*
যুগে যুগান্তরে,
বসন্তে বসন্তে তা’রা কুঞ্জে কুঞ্জে উঠিবে আকুলি’
কুহু কলস্বরে।
ఇ రి ఏ

